
Ebazpena, Justizia Administrazioko zuzendariarena, zeinaren bidez erabakitzen 
baita Justizia Administrazioko kidego orokorretako funtzionarioak Vitoria-
Gasteizko barruti judizialeko Bulego Judizialeko, udalerrietako Justizia-
bulegoetako eta Erregistro Zibileko bulego orokorreko lanpostu berrietara 
egokitzeko prozesuaren barruan borondatez berresteko proposamena 
argitaratzea

Justizia Administrazioko Zuzendariaren 2026ko maiatzaren 26ko Ebazpenaren bidez, Eibarko, 
Donostiako, Gasteizko eta Barakaldoko barruti judizialetako funtzionarioak atxikitzeko irizpideak 
eta egokitze-prozesuaren garapena onartu ziren.

Ebazpen horren 5. artikuluan ezartzen denez, Justizia Administrazioko Zuzendaritzak justiziako 
langileen atarian eta justizia.eus intranetean argitaratuko du berrespen-proposamena.

Azaldutakoagatik, honako hau
EBAZTEN DUT

1. artikulua.- Vitoria-Gasteizko barruti judizialean behin betiko destinoa duten eta borondatezko 
berrespena proposatzen zaien karrerako funtzionarioen zerrenda argitaratzea, bai eta berrespen 
hori proposatzen zaien lanpostuak ere (eranskinean).

2. artikulua.- Funtzionarioek urriaren 27tik 29ra bitartean, biak barne, berrespen-
proposamenarekin adostasuna edo desadostasuna adierazi beharko dute; elektronikoki egin 
beharko dute adierazpen hori, helbide honetan:

https://www.euskadi.eus/betetzeko/bb-gasteiz/web01-a2justic/eu/

Ezarritako epean erantzunik jasotzen ez bada, Justizia Administrazioko Zuzendaritzak ulertuko 
du pertsonala ez dagoela ados.

3. artikulua.- Adierazitako epean, berrespen-proposamenaren zerrendan ez dauden eta bertan 
egon beharko luketela uste duten funtzionarioek alegazio hori egin ahal izango dute aipatutako 
estekaren bidez.

4. artikulua.- Ebazpen hau izapide-egintza bat da, ez du gaiaren funtsari buruzko erabakirik 
hartzen; hori dela eta, ez dio prozedurari amaiera ematen.

Ondorioz, ezin da errekurtsorik jarri haren aurka, Administrazio Publikoen Administrazio 
Prozedura Erkidearen urriaren 1eko 39/2015 Legearen 112.1 artikuluan xedatutakoaren arabera.

Vitoria-Gasteizen, sinadura elektronikoaren egunean

